
«Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշման մեջ փոփոխություններ կատարելու մասին» և «Հայաստանի Հանրապետության պետական բյուջեից համայնքներին սուբվենցիաների տրամադրման նպատակով մրցութային հանձնաժողով ստեղծելու, դրա անհատական կազմը և աշխատակարգը հաստատելու մասին» Հայաստանի Հանրապետության կառավարության որոշումների նախագծերի վերաբերյալ շահագրգիռ մարմինների առարկությունների և առաջարկությունների
	Հ/Հ
	Առարկության, առաջարկության հեղինակը, գրության ստացման ամսաթիվը գրության համարը
	Առարկության, առաջարկության բովանդակությունը
	Եզրակա-ցություն
	Հ ի մ ն ա վ ո ր ու մ

	 1.
	Հայաստանի Հանրապետության ԷԵ և ԲՊՆ ջրային տնտեսության պետական կոմիտե

02.11.2017                                    N 01/07/3323-17 գրություն

	Դիտողություններ և առաջարկություններ չկան
	Ընդունվել է ի գիտություն
	

	2.
	Հայաստանի Հանրապետության գյուղատնտեսության նախարարություն

16.10.2017                                    N ԻԱ/ՀԾ-2/9327-17 գրություն

	Դիտողություններ և առաջարկություններ չկան
	Ընդունվել է ի գիտություն
	 

	3.
	Հայաստանի Հանրապետության տնտեսական զարգացման և ներդրումների նախարարություն
17.10.2017                              N 05/16.6/10264-17 գրություն
	Դիտողություններ և առաջարկություններ չկան
	 Ընդունվել է ի գիտություն
	

	4.
	Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարություն

13.10.2017
N 01/16.1/18438-17 գրություն

	Դիտողություններ և առաջարկություններ չկան
	Ընդունվել է ի գիտություն
	

	5.
	Հայաստանի Հանրապետության ԿԱ քաղաքաշինության պետական կոմիտե
 
18.10.2017
N 01/18/6365-17 գրություն

	Դիտողություններ և առաջարկություններ չկան
	Ընդունվել է ի գիտություն
	

	6.
		Հայաստանի Հանրապետության ֆինանսների նախարարություն

	


01.11.2017                                    N 01/9-4/19842-17 գրություն

	«Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշման մեջ փոփոխություններ կատարելու մասին» և «Հայաստանի Հանրապետության պետական բյուջեից համայնքներին սուբվենցիաների տրամադրման նպատակով մրցութային հանձնաժողով ստեղծելու, դրա անհատական կազմը և աշխատակարգը հաստատելու մասին» ՀՀ կառավարության որոշումների նախագծերի վերաբերյալ հայտնում են հետևյալը.
1. Վերը նշված որոշումների նախագծերով նախատեսվում է ստեղծել սուբվենցիայի ծրագրային հայտերի գնահատման հանձնաժողով (այսուհետ` Հանձնաժողով), որի քննարկմանն ու գնահատմանն են ներկայացվելու սուբվենցիայի ծրագրային հայտերը: Ծրագրային հայտերի վերաբերյալ Հանձնաժողովի կողմից դրական եզրակացություն տալու դեպքում` ՀՀ տարածքային կառավարման և զարգացման նախարարը ներկայացնում է բյուջետային հայտ` պետական բյուջեի պահուստային ֆոնդից ծրագիրը ֆինանսավորելու համար: Ընդ որում նախագծերին կից հիմնավորման մեջ նշվել է, որ ՀՀ կառավարության 2006 թվականի նոյեմբերի 16-ի N 1708-Ն որոշմամբ հաստատված ՀՀ պետական բյուջեից համայնքներին սուբվենցիաների տրամադրման կարգը (այսուհետ` գործող Կարգ) «չի նախատեսում սուբվենցիաների հայտերի գնահատման կոլեգիալ մարմին, գնահատման չափանիշներ, առաջնահերթություններ, հայտադիմումի կոնկրետ ձևաչափ և այլն: Գործող ընթացակարգով պարզ չէ նաև, թե ո՛ր պետական կառավարման մարմիններն են պատասխանատու տարբեր բնույթի սուբվենցիոն ծրագրային առաջարկների գնահատման և բյուջետային հայտում ներառելու համար:»: 
Այդ կապակցությամբ հարկ է նշել, որ.
ա) Հանձնաժողով ստեղծելու առաջարկը չի ուղեկցվել գործող Կարգով չկարգավորվող հարցերի և առկա խնդիրների բացահայտման և դրանց միայն Հանձնաժողով ստեղծելու միջոցով կարգավորման հնարավորության հիմնավորմամբ,
բ) ՀՀ պետական բյուջեից սուբվենցիաների ստացման ծրագրային հայտերի (այսուհետ` սուբվենցիաների հայտեր) քննարկման ընթացակարգերը կարգավորվում են յուրաքանչյուր տարի ընդունվող ՀՀ յուրաքանչյուր տարվա բյուջետային գործընթացն սկսելու մասին ՀՀ վարչապետի համապատասխան որոշմամբ, ըստ որի` 
- ՀՀ մարզպետարանները (յուրաքանչյուրը` իրեն վերապահված իրավասության մասով) համայնքների ղեկավարներից ստանում, քննարկում, ամփոփում և ՀՀ տարածքային կառավարման և զարգացման նախարարություն ու ՀՀ գործադիր իշխանության հանրապետական համապատասխան ոլորտային մարմիններ (ըստ պատկանելիության) են ներկայացնում սուբվենցիաների հայտերը,
-  ՀՀ տարածքային կառավարման և զարգացման նախարարությունն ու ՀՀ գործադիր իշխանության հանրապետական համապատասխան ոլորտային մարմինները (այսուհետ` ոլորտային մարմիններ) համատեղ քննարկում են սուբվենցիաների հայտերը` ՀՀ կառավարության կողմից տվյալ տարում ընդունված պետական միջնաժամկետ ծախսերի ծրագրով (այսուհետ` ՄԺԾԾ) նախատեսված ոլորտային ծրագրերի գծով սահմանված ծախսերի չափաքանակների շրջանակներում,
- հայտատու ոլորտային մարմինները, հաշվի առնելով նաև նշված քննարկումների արդյունքները, ՀՀ ֆինանսների նախարարության կողմից մշակված առաջիկա տարվա բյուջետային ֆինանսավորման հայտերի կազմման և ներկայացման մեթոդական ցուցումների (այսուհետ` Մեթոդական ցուցումներ) համաձայն, կազմում են իրենց և համակարգի բյուջետային ֆինանսավորման հայտերը և ներկայացնում ՀՀ ֆինանսների նախարարություն:
գ) առաջիկա տարվա բյուջետային ֆինանսավորման հայտի կոնկրետ ձևաչափը ներ-կայացվում է Մեթոդական ցուցումներում: Մեթոդական ցուցումները ոլորտային մարմիններին չեն սահմանափակում սուբվենցիաների հայտերը քննարկելու համար ստանալ լրացուցիչ անհրաժեշտ տեղեկատվություն: Իսկ ՀՀ յուրաքանչյուր տարվա բյուջետային գործընթացն սկսելու մասին ՀՀ վարչապետի որոշմամբ նույնպես նախատեսվում է սուբվենցիաների հայտերի շուրջ ոլորտային մարմինների հետ ՀՀ մարզպետարանների համագործակցություն:
դ) սուբվենցիաների հայտերի գնահատման չափանիշներն ու առաջնահերթությունները  անհրաժեշտ է դիտարկել ՄԺԾԾ-ով առաջիկա  տարվա համար նախատեսված համապատասխան ոլորտային ծրագրերի համատեքստում և շրջանակներում: Դեմ չլինելով առաջնահերթությունների որոշման և գնահատման լրացուցիչ չափանիշների սահմանմանը` այնուհանդերձ գտնում ենք, որ վերջիններս չպետք է հակասության մեջ մտնեն ՄԺԾԾ-ով նախատեսված համապատասխան ոլորտային ծրագրերի առաջնահերթությունների որոշման և գնահատման չափանիշների հետ:
ե) Յուրաքանչյուր ոլորտի համար ծրագրային առաջարկների գնահատման և բյուջետային հայտում ներառելու համար պատասխանատու է համապատասխան ոլորտի պետական կառավարման մարմինը:
զ) ՀՀ կառավարության 2006 թվականի նոյեմբերի 16-ի N 1708-Ն որոշումը (այսուհետ` Որոշում) կարգավորում է, ինչպես նշված է գործող Կարգի 4.1-ին կետում «բյուջետային գործընթացն սկսելու ժամանակ», այսինքն պետական բյուջեի նախագծի մշակման փուլում  սուբվենցիաների հայտերի ներկայացման և քննարկման գործընթացը: Նախագծերի ընդունման դեպքում, պետական բյուջեի նախագծի մշակման փուլից գործընթացը կտեղափոխվի տվյալ տարվա պետական բյուջեի կատարման փուլ` որտեղ կքննարկվեն արդեն իսկ հաստատված պետական բյուջեով նախատեսված ՀՀ կառավարության պահուստային ֆոնդից բյուջետային տարվա ընթացքում սուբվենցիաներ հատկացնելու հայտերը: Նշվածը, մեր կարծիքով, էականորեն կսահմանափակի Որոշման գործողության շրջանակը` դրանով իսկ ոչ ամբողջական դարձնելով պետական բյուջեի նախագծի մշակման ոլորտում գործող կարգավորումները, ինչն անընդունելի է: 
2. Ինչ վերաբերում է ներկայացված որոշումների նախագծերի ձևակերպումներին, ապա.
2.1. «Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ` Նախագիծ 1) վերաբերյալ.
ա) Նախագծի 1-ի 1-ին կետով առաջարկվող 4.2-րդ և 4.3-րդ կետերի նոր խմբագրության համաձայն, նախատեսվում է, որ Հանձնաժողովի քննարկման և գնահատմանը ներկայացված սուբվենցիայի հայտերի վերաբերյալ Հանձնաժողովի կողմից դրական եզրակացություն տալու դեպքում` ՀՀ տարածքային կառավարման և զարգացման նախարարը ներկայացնում է բյուջետային հայտ` պետական բյուջեի պահուստային ֆոնդից ծրագիրը ֆինանսավորելու համար: Մինչդեռ հստակեցված չէ, թե սուբվենցիայի հայտերը Հանձնաժողովի քննարկմանը կոնկրետ ում կողմից է ներկայացվելու (համայնքի ղեկավարի, ՀՀ մարզպետի, համապատասխան ոլորտային մարմնի ղեկավարի, թե Հանձնաժողովի անդամ հանդիսացող ՀՀ տարածքային կառավարման և զարգացման նախարարի կողմից), քանի որ վերը նշված 4.2-րդ և 4.3-րդ կետերի առաջարկած նոր խմբագրությամբ շրջանցվում է սուբվենցիայի հայտերը մարզպետարաններում քննարկվելուց և ամփոփվելուց հետո համապատասխան ոլորտային մարմիններին և ՀՀ տարածքային կառավարման և զարգացման նախարարություն ներկայացնելը: 
Ընդ որում, հարկ է նշել, որ գործող Կարգի 4.1-4.2-րդ կետերով կարգավորվում է համայնքների ղեկավարների սուբվենցիայի հայտերը համապատասխան ոլորտային մարմիններ և ՀՀ տարածքային կառավարման և զարգացման նախարարություն ներկայացնելու գործընթացը, ըստ որի համայնքների ղեկավարների սուբվենցիայի հայտերը մարզպետարաններում քննարկվելուց և ամփոփվելուց հետո ներկայացվում են համապատասխան ոլորտային մարմիններին ու ՀՀ տարածքային կառավարման և զարգացման նախարարություն: 
բ) Նախագիծ 1-ի 4.3-րդ կետի «ա» ենթակետում բացակայում է Հանձնաժողովի կողմից դրական եզրակացությունը ՀՀ տարածքային կառավարման և զարգացման նախարարին և համապատասխան մարզպետարան (Երևան քաղաքի գծով` Երևանի քաղաքապետարան) ներկայացնելու վերաբերյալ ձևակերպումը: 
2.2. «Հայաստանի Հանրապետության պետական բյուջեից համայնքներին սուբվենցիաների տրամադրման նպատակով մրցութային հանձնաժողով ստեղծելու, դրա անհատական կազմը և աշխատակարգը հաստատելու մասին» ՀՀ կառավարության որոշման նախագծի (այսուհետ` Նախագիծ 2) վերաբերյալ.
ա) Նկատի ունենալով, որ Նախագիծ 2-ի բովանդակությունը, հավելվածները և հղումը չեն համապատասխանում միմյանց, առաջարկում ենք հստակեցնել ստեղծվող Հանձնաժողովի նպատակը և խմբագրել Նախագիծ 2-ը` համապատասխանեցնելով Նախագիծ 1-ի 1-ին կետի 4.2-րդ ենթակետում կիրառվող  Հանձնաժողովի անվանմանը (Նախագիծ 1-ով նախատեսվում է ստեղծել ՀՀ պետական բյուջեից համայնքների տրամադրվող սուբվենցիաների ծրագրային հայտերի գնահատման հանձնաժողով, իսկ Նախագիծ 2-ով` ստեղծել «ՀՀ պետական բյուջեից համայնքներին սուբվենցիաների տրամադրման նպատակով մրցութային հանձնաժողով»: Ավելին, Նախագիծ 2-ի և վերջինիս հավելվածների վերնագրերն ու բովանդակությունը նույնպես չեն համապատասխանում միմյանց):   
բ) Նախագիծ 2-ի N 2 հավելվածով հաստատվող հանձնաժողովի աշխատակարգը (այսուհետ` Աշխատակարգ) բովանդակային առումով վերախմբագրման կարիք ունի, քանի որ այն իր մեջ ներառում է ստեղծվող հանձնաժողովի կողմից ինչպես ծրագրային առաջարկների ընդունման և գնահատմանը վերաբերող, այնպես էլ  մրցույթների նախապատրաստման և անցկացմանը վերաբերող դրույթներ, մինչդեռ ինչպես «Հայաստանի Հանրապետության բյուջետային համակարգի մասին» ՀՀ օրենքով և գործող Կարգով, այնպես էլ Նախագիծ 1-ի դրույթներով` համայքներին սուբվենցիաների տրամադրում մրցույթային կարգով նախատեսված չէ:
գ) Աշխատակարգի 3-րդ կետի 2 - 4-րդ ենթակետերով նախատեսվում է, որ հանձնաժողովը հաստատում է համայնքների կողմից ներկայացվելիք ծրագրային առաջարկների ձևաչափը, պահանջվող փաստաթղթերի ցանկը, ծրագրային առաջարկների ընտրության չափանիշները, համայնքներից ծրագրային առաջարկների ընդունման և դրանց գնահատման ժամկետները:  Սակայն անհրաժեշտ է նկատի ունենալ, որ.
- ընտրության չափանիշներից բացի անհրաժեշտ է սահմանել նաև գնահատման չափանիշներ (ծրագրային առաջարկը նախ պետք է գնահատվի` ելնելով գնահատման որոշակի չափանիշներից, որից հետո պետք է կատարվի ընտրություն` ելնելով ընտրություն որոշակի չափանիշներից),
- համայնքների կողմից ներկայացվելիք ծրագրային առաջարկների ձևաչափը, պահանջվող փաստաթղթերի ցանկը պետք է հնարավորություն ընձեռեն համապատասխան ոլորտային մարմնին ձևավորելու իր ոլորտի բյուջետային ֆինանսավորման հայտը Մեթոդական ցուցումներին համապատասխան, իսկ համայնքներից հայտերի ընդունման և դրանց գնահատման ժամկետները պետք է համահունչ լինեն յուրաքանչյուր տարվա պետական բյուջեի նախագծի կազմման ժամանակացույցին,
- Աշխատակարգի 3-րդ կետի 5-րդ ենթակետով նախատեսվում է հանձնաժողովին վերապահել ծրագրային առաջարկների ֆինանսավորման կամ մերժման մասին որոշում կայացնելու լիազորություն, որը հանձնաժողովին չի կարող վերապահվել` նկատի ունենալով, որ ՀՀ պետական բյուջեն հաստատվում է ՀՀ Ազգային ժողովի կողմից, իսկ ՀՀ կառավարու-թյան պահուստային ֆոնդից հատկացումները կատարվում են ՀՀ կառավարության որոշումների հիման վրա: 
- Աշխատակարգի 3-րդ կետով ներկայացված Հանձնաժողովի գործունեության շրջանակներից 6-րդ և 7-րդ ենթակետերով կարգավորվող մոտեցումները անհրաժեշտ է սահմանել առանձին կետով` միաժամանակ լրամշակելով 6-րդ ենթակետը` սահմանելով, որ նիստերին հրավիրվում է նաև Երևանի քաղաքապետը` իր կողմից ներկայացված հայտերի քննարկման դեպքում: 
- Աշխատակարգում նախատեսված չէ Հանձնաժողովի նիստում քննարկվելիք նյութերը հանձնաժողովի անդամներին ներկայացնելու վերաբերյալ դրույթ` նշված չէ, թե նյութերը առնվազն քանի օր առաջ պետք է ներկայացվեն: Ինչպես նաև սահմանված չէ, թե ով է հանդիսանում հանձանաժողովի քարտուղարը, և արդյոք վերջինս հանդիսանում է հանձնաժողովի անդամ, թե ոչ:
- Աշխատակարգում բացակայում են դրական եզրակացություն ստացած ծրագրային առաջարկների իրականացման Հանձնաժողովի կողմից մոնիթորինգի մեխանիզմները: Հարկ է նշել, որ գործող Կարգի 4-րդ կետով սահմանված է, որ համայնքին տրամադրված սուբվենցիաները նպատակային օգտագործելու նկատմամբ վերահսկողությունն իրականացնում է ՀՀ պետական բյուջեով նախատեսված սուբվենցիաների գծով հատկացումների գլխավոր կարգադրիչ հանդիսացող համապատասխան մարմինը և այս կապակցությամբ պարզ չէ Հանձնաժողովի լիազորություններն ու իրավասությունները:
	








































Չի ընդունվել


























































Ընդունվել է մասնակի








































Ընդունվել է










































Ընդունվել է














Ընդունվել է

















Ընդունվել է
























Ընդունվել է











Չի ընդունվել







Ընդունվել է












Ընդունվել է





Ընդունվել է











Չի ընդունվել
	








































Հանձնաժողովը բազմակողմանի վերլուծության է ենթարկում հայտերը ներառելով հնարավոր բոլոր շահագրգիռ կողմերի կարծիքը։


































































Հանձնաժողովի կողմից սուբվենցիոն հայտերը չեն կարող պլանավորված լինել ՄԺԾԾ-ով, քանի որ դրանք վերաբերվում են համայնքի ղեկավարի լիազորությունների տակ գտնվող ենթակառուցվածքների վերականգմանը կամ վերակառուցմանը, որի պահանջը հաճախ ծագում է տարերային աղետների դեպքում և հնարավոր չի նախորոք պլանավորել։




































Նախագծում կատարվել է համապատասխան փոփոխությունը։








































Նախագծում կատարվել է համապատասխան փոփոխությունը։














Նախագծում կատարվել է համապատասխան փոփոխությունը։



















Նախագծում կատարվել է համապատասխան փոփոխությունը։



























Նախագծում կատարվել է համապատասխան փոփոխությունը։











Սուբվենցիաների տրամադրման գործընթացը կատարվում է պահուստային ֆոնդից, չի կորող նախորոք պլանավորվել և ներառվել ՄԺԾԾ և ոլորտային մարմինների պալնների մեջ։


Նախագծում կատարվել է համապատասխան փոփոխությունը։










Նախագծում կատարվել է համապատասխան փոփոխությունը։



Նախագծում կատարվել է համապատասխան փոփոխությունը։









Հանձնաժողովը մոնիտորինգի իրավասություններ չունի։

	7.
		Հայաստանի Հանրապետության Արդարադատության նախարարություն

	


01.12.2017                                    N 01/21651-17 գրություն

	Հայաստանի Հանրապետության կառավարության 2006 թվականի նոյեմբերի 16-ի թիվ 1708-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` նախագիծ) նախաբանում «3-րդ ենթակետը» բառերն անհրաժեշտ է փոխարինել «3-րդ կետը» բառերով` նկատի ունենալով «Իրավական ակտերի մասին» ՀՀ օրենքի 41-րդ հոդվածի դրույթները: 
Հայաստանի Հանրապետության կառավարության 2006 թվականի նոյեմբերի 16-ի թիվ 1708-Ն որոշման 4.1-րդ կետի համաձայն` համայնքի ղեկավարները Հայաստանի Հանրապետության պետական բյուջեից սուբվենցիաներ ստանալու նպատակով տվյալ տարվա բյուջետային գործընթացն սկսելու ժամանակ սուբվենցիայի ստացման ծրագրային հայտերը ներկայացնում են համապատասխան մարզպետին, իսկ Երևանի քաղաքապետը` համապատասխան ոլորտային պետական կառավարման մարմիններ և Հայաստանի Հանրապետության տարածքային կառավարման նախարարություն: Մինչդեռ նախագծի 1-ին կետի 1-ին ենթակետով նոր խմբգրությամբ շարադրվող 4.2-րդ կետի համաձայն` համայնքի ղեկավարի կողմից սուբվենցիայի ծրագրային հայտերը ներկայացվում են գնահատման հանձնաժողով` քննարկման և գնահատման: Այս առումով անհրաժեշտ է հստակեցնել, թե սուբվենցիայի ծրագրային հայտերը որ մարմին պետք է ներկայացվեն` համապատասխան մարզպետին, թե գնահատման հանձնաժողով: 
Նախագծի 1-ին կետի 1-ին ենթակետից անհրաժեշտ է հանել «հետևյալ բովանդակությամբ» բառերը` նկատի ունենալով «Իրավական ակտերի մասին» ՀՀ օրենքի 70-րդ հոդվածի դրույթները:
Նախագծի 1-ին կետի 1-ին ենթակետով նոր խմբգրությամբ շարադրվող 4.2-րդ կետում նշված գնահատման հանձնաժողովի և  «Հայաստանի Հանրապետության պետական բյուջեից համայնքներին սուբվենցիաների տրամադրման նպատակով գնահատման  հանձնաժողով ստեղծելու, դրա անհատական կազմը և աշխատակարգը հաստատելու մասին Հայաստանի Հանրապետության կառավարության որոշման նախագծի գնահատման հանձնաժողովի անվանումներն անհրաժեշտ է համապատասխանեցնել միմյանց:
Նախագծի 1-ին կետի 1-ին ենթակետով նոր խմբագրությամբ շարադրվող 4.3-րդ կետում անհրաժեշտ է վերանայել ենթակետերի համարակալումը` նկատի ունենալով «Իրավական ակտերի մասին» ՀՀ օրենքի 36-րդ հոդվածի դրույթները:
«Հայաստանի Հանրապետության պետական բյուջեից համայնքներին սուբվենցիաների տրամադրման նպատակով գնահատման  հանձնաժողով ստեղծելու, դրա անհատական կազմը և աշխատակարգը հաստատելու մասին Հայաստանի Հանրապետության կառավարության որոշման նախագծի (այսուհետ` նախագիծ) անվանման մեջ նշված «Ն» տառն անհրաժեշտ է փոխարինել «Ա» տառով` նկատի ունենալով իրավական ակտի անհատական բնույթը: Հիշյալ առաջարկությունը բխում է «Իրավական ակտերի մասին» ՀՀ օրենքի 2-րդ և 38-րդ հոդվածների պահանջներից: Այս առումով նախագծից անհրաժեշտ է հանել 3-րդ կետը` նկատի ունենալով «Իրավական ակտերի մասին» ՀՀ օրենքի 60-րդ հոդվածի դրույթները:
Նախագծի նախաբանում ««Հայաստանի Հանրապետության պետական բյուջեից համայնքներին սուբվենցիաների տրամադրման» կարգի 4.2 կետի դրույթներին» բառերն անհրաժեշտ է փոխարինել «Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշման 1-ին կետով հաստատված կարգի 4.2-րդ կետի դրույթներին» բառերով` նկատի ունենալով «Իրավական ակտերի մասին» ՀՀ օրենքի 43-րդ հոդվածի դրույթները:
Նախագծով առաջարկվում է ստեղծել գնահատման հանձնաժողով և հաստատել դրա անհատական կազմը և աշխատակարգը, մինչդեռ նախաբանում նշվում է համայնքների կողմից սուբվենցիաներ ստանալու համար ներկայացված ծրագրային առաջարկների մրցույթների անցկացման մասին, իսկ նախագծի 2-րդ հավելվածի 1-ին կետում խոսքը գնում է համայնքներին մրցութային կարգով սուբվենցիաներ տրամադրելու նպատակով մրցույթների (այսուհետ` մրցույթ) անցկացման համար ստեղծված մրցութային հանձնաժողովի (այսուհետ` հանձնաժողով) աշխատակարգի հաստատման մասին: Այս առումով անհրաժեշտ է նկատի ունենալ այն հանգամանքը, որ «Հայաստանի Հանրապետության կառավարության 2006 թվականի նոյեմբերի 16-ի թիվ 1708-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 1-ին ենթակետով նոր խմբգրությամբ շարադրվող 4.2-րդ կետում խոսքը գնում է գնահատման հանձնաժողովի մասին, որին ներկայացվում են սուբվենցիայի ծրագրային հայտերը` քննարկման և գնահատման: 
Ելնելով վերոգրյալից և հաշվի առնելով նախագծի վերնագիրը և 2-րդ հավելվածի դրույթները` նախագծի նախաբանը և  2-րդ հավելվածի 1-ին կետի դրույթներն անհրաժեշտ է խմբագրել` նկատի ունենալով «Իրավական ակտերի մասին» ՀՀ օրենքի 40-րդ հոդվածի դրույթները:
Նախագծի 1-ին և 2-րդ հավելվածների վերնագրերում «նպատակով» բառից հետո անհրաժեշտ է լրացնել «ստեղծված» բառը:
Նախագծի 2-րդ հավելվածի 1-ին կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «աշխատակարգը» բառն` «աշխատակարգի հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի դրույթները:
Նախագծի 2-րդ հավելվածի 1-ին կետում անհրաժեշտ է նշել տվյալ կառավարության որոշման կրճատ անվանումը` նկատի ունենալով «Իրավական ակտերի մասին» ՀՀ օրենքի 43-րդ հոդվածի դրույթները:
Նախագծի 2-րդ հավելվածի 3-րդ կետի 2-րդ, 3-րդ, 4-րդ և 5-րդ ենթակետերով գնահատման հանձնաժողովին վերապահվում են որոշ լիազորություններ, մասնավորապես` հանձնաժողովը հաստատում է համայնքների կողմից ներկայացվելիք ծրագրային առաջարկների ձևաչափը, պահանջվող փաստաթղթերի ցանկը, ծրագրային առաջարկների ընտրության չափանիշները, ծրագրային հայտերի գնահատման չափանիշները և այլն: Այս առումով անհրաժեշտ է նկատի ունենալ ՀՀ Սահմանդրության 6-րդ հոդվածի պահանջները, համաձայն որոնց` պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Մինչդեռ գնահատման հանձնաժողովն իրավասու չէ իրականացնելու հիշյալ ենթակետերում շարադրված լիազորությունները, բացի այդ, դրանք իրականացնելիս հանձնաժողովն ընդունելու է նորմատիվ իրավական ակտեր, ինչը նույնպես հակասում է ՀՀ Սահմանադրության նշված հոդվածի պահանջներին: Այս առումով գտնում ենք, որ 2-րդ հավելվածի 3-րդ կետի հիշյալ ենթակետերում նշված ձևաչափը, ցանկը և այլ չափանիշներն անհրաժեշտ է ներկայացնել ՀՀ կառավարության որոշմամբ:
Նախագծի 2-րդ հավելվածի 3-րդ կետն անհրաժեշտ է խմբագրել` 7-րդ և 8-րդ ենթակետերը շարադրելով առանձին կետերի տեսքով` նկատի ունենալով «Իրավական ակտերի մասին» ՀՀ օրենքի 36-րդ հոդվածի դրույթները:
Նախագծի 2-րդ հավելվածի 9-րդ կետի 4-րդ ենթակետում «նիստին մասնակցել չկարողանալու» բառերն անհրաժեշտ է փոխարինել «նիստին մասնակցելու անհնարինության» բառերով` նկատի ունենալով «Իրավական ակտերի մասին» ՀՀ օրենքի 36-րդ հոդվածի դրույթները:

